ZAPISNIK SA PRVE SJEDNICE SAVJETODAVNOG VIJEĆA
INICIJATIVE „PARTNERSTVO ZA OTVORENU VLAST“
(Sarajevo, 08.01.2020.godine)

Prva sjednica Savjetodavnog vijeća inicijative „Partnerstvo za otvorenu vlast“ održana je 08.01.2020. godine u prostorijama zgrade Vijeća ministara BiH, Dubrovačka 6, u Sarajevu sa početkom u 12:00 sati.
Sjednica je organizovana radi konstituiranja novog Savjetodavnog vijeća, te izbora predsjedavajućeg i zamjenika predsjedavajućeg i usvajanja Poslovnika o radu.

Sjednici su prisustvovali:

· Nedžad Salman - član (Ministarstvo pravde Bosne i Hercegovine);
· Goran Kučera - član (Ministarstvo pravde Bosne i Hercegovine);
· Dragan Ćuzulan - član (Ured koordinatora za reformu javne uprave);
· Vedrana Faladžić - članica (Ured koordinatora za reformu javne uprave);
· Alen Mrgud - član (Agencija za statistiku Bosne i Hercegovine);
· Halida Pašić - članica (Ministarstvo finansija i trezora Bosne i Hercegovine);
· Melvudin Džindo - član ( Agencija za prevenciju korupcije i koordinaciju borbe protiv korupcije);
· Belma Šećibović - članica (Agencija za javne nabavke Bosne i Hercegovine);
· Lejla Bičakčić - članica (Centar za istraživačko novinarstvo);
· Emsad Dizdarević -član (Transparency international BiH);
· Danira Karović - članica (UG „Zašto ne“);
· Zoran Ivančić – član (Fondacija CPI).

Administrativno-tehnička podrška
· Vildan Hadžihasanović – zamjenik člana (Ministarstvo pravde Bosne i Hercegovine);
· Jelena Skokić – zamjenica člana (Ministarstvo pravde Bosne i Hercegovine).

Sjednicu je otvorio Dragan Ćuzulan, pozdravio prisutne članove Savjetodavnog vijeća inicijative „Partnerstvo za otvorenu vlast“ i predložio         

s lj e d e ć i,

Dnevni red:

Ad 1.  Izbor i imenovanje predsjedavajućeg i zamjenika predsjedavajućeg Savjetodavnog vijeća inicijative „Partnerstvo za otvorenu vlast“;

Ad 2. Usvajanje Poslovnika o radu Savjetodavnog vijeća inicijative „Partnerstvo za otvorenu vlast“;

Ad 3. Informacija o realizaciji mjera Akcionog plana za implementaciju inicijative „Partnerstvo za otvorenu vlast“
Ad 4. Razno.

Dnevni red je usvojen konsenzusom svih članova Vijeća.
Ad 1. Izbor i imenovanje predsjedavajućeg i zamjenika predsjedavajućeg Savjetodavnog vijeća inicijative „Partnerstvo za otvorenu vlast“
Nakon uvodnog obraćanja, gdin. Ćuzulan je pozvao prisutne da kandiduju predsjedavajućeg i zamjenika predsjedavajućeg Vijeća. Gosp. Emsad Dizdarević je predložen za predsjedavajućeg iz reda predstavnika organizacija civilnog društva, dok je za zamjenika predsjedavajućeg predložen gosp. Nedžad Salman.
Konsenzusom  svih članova Vijeća za predsjedavajućeg je izabran gdin. Emsad Dizdarević, Transparency International BiH, a  za zamjenika predsjedavajućeg gdin. Nedžad Salman, Ministarstvo pravde BiH.  
Ad 2.   Usvajanje Poslovnika o radu Savjetodavnog vijeća inicijative „Partnerstvo za otvorenu vlast“
Članovi Vijeća razmotrili su Poslovnik o radu Savjetodavnog vijeća. Predložene su određene izmjene i dopune Poslovnika, koje su prihvaćene. Poslovnik je usvojen konsenzusom svih članova Vijeća.

 

Ad 3. Informacija o realizaciji mjera Akcionog plana za implementaciju inicijative „Partnerstvo za otvorenu vlast“

Gdin. Goran Kučera, Ministarstvo pravde Bosne i Hercgovine,  je izjavio da su održane četiri od  planiranih  osam  radionica za organizacije civilnog društva na kojima su predstavljena  Pravila za konsultacije u izradi pravnih propisa i mogućnosti aktivnog sudjelovanja u procesima kreiranja propisa i drugih akata iz nadležnosti Vijeća ministara BiH.  Gdin. Kučera naglasio je da je planirano maj. 2020. godine kao datum završetka ove mjere, nakon čega ide izrada Preporuke za unaprjeđenje procesa javnih konsultacija na bazi prijedloga organizacija civilnog društva.
Gđa. Vedrana Faladžić, Ured koordinatora za reformu javne uprave, je istakla da su proveli istraživanje o Politici proaktivne transparentnosti i Standardima proaktivne transparentnosti u saradnji sa Agencijom za statistiku Bosne i Hercegovine, nakon pribavljanja mišljenja od institucija ovu informaciju su poslali na Vijeće ministara BiH. Gđa. Faladžić je naglasila da je za narednu godinu planirano održavanje radionica za državne službenike i rukovoditelje institucija o proaktivnoj transparentnosti.
Gđa. Belma Šećibegović, Agencija za javne nabavke Bosne i Hercegovine je izjavila da u 2019. godini nije ništa urađeno na realizaciji mjera Akcionog plana za implementaciju inicijative „Partnerstvo za otvorenu vlast“ i naglasila da je realizacija iste planirana za 2020.godinu.
Gdin. Alen Mrgud, Agencija za statistiku Bosne i Hercegovine, je izjavio da aktivnost Uspostava user- friendly interaktivnog web portala bhas.gov.ba je realizovana, nakon čega se planira realizacija i ostalih  mjera Akcionog plana za implementaciju inicijative „Partnerstvo za otvorenu vlast“.
Gđa. Halida Pašić, Ministarstvo finansija i tezora Bosne i Hercegovine, je istakla da zbog konstituisanja Vijeća ministara BiH i neusvajanja budžeta institucija BiH nisu bili u mogućnosti pokrenuti aktivnosti na izradi Budžeta za građane te će navedene aktivnosti intenzivirati u 2020.godini.
Gdin. Melvudin Džindo, Agencija za prevenciju korupcije i koordinaciju borbe protiv korupcije, je istakao da su aktivnosti za koje su zaduženi skoro u potpunosti ispunjene te da će detaljan izvještaj o navedenome predstaviti na narednom sastanku Savjetodavnog vijeća.
Ad 4. Razno
Gdin. Goran Kučera, Ministarstvo pravde Bosne i Hercegovine, istakao je važnost izrade modula za praćenje implementiranja Akcionog plana za provođenje inicijative „Partnerstvo za otvorenu vlast“ Vijeća ministara Bosne i Hercegovine kako bi se se organizacijama civilnog društva kao i široj javnosti omogućilo da se mogu  informisati o aktivnostima Savjetodavnog vijeća u vezi s implementiranjem iste.
Gđa. Lejla Bičakčić, Centar za istraživačko novinarstvo, predložila je da se u drugoj polovini 2020. godine  uradi evaluacija realizacije mjera Akcionog plana za implementiranje inicijative „Partnerstvo za otvorenu vlast“ kako bi imali jasan pregled njihove realizacije, a navedena evaluacija će ujedno poslužiti i kao polazna tačka za planiranje mjera za naredni Akcioni plan.
Gdin. Goran Kučera, Ministarstvo pravde Bosne i Hercegovine, je upoznao prisutne da će se 12.02.2020.godine, u Sarajevu u hotelu Novotel (hotel Bristol) održati velika konferencija pod nazivom „Konferencija o otvorenoj vlasti u Bosni i Hercegovini“ koju organizuje Deutsche Gesellschaft für Internationale Zusammenarbeit (GIZ) GmbH u saradnji sa Ministarstvom pravde BiH i Uredom koordinatora za reformu javne uprave. Na konferenciji se očekuje prisustvo velikog broja predstavnika institucija vlasti, organizacija civilnog društva i međunarodnih organizacija a također će prisustvovati i članovi Savjetodavnog vijeća inicijative „Partnerstvo za otvorenu vlast“. 
Predloženo je da se naredni sastanak Savjetodavnog vijeća  inicijative „Partnerstvo za otvorenu vlast“ održi dan prije ili poslije Konferencije tj. 11.02. ili 13.02.2020.
Sjednica Savjetodavnog vijeća  je zaključena u 13:15 sati.

 Zapisničar:
Predsjedavajući Savjetodavnog vijeća
Jelena Skokić                                                                                      Emsad Dizdarević
Sarajevo, 08.01.2020. godine
